



	
	

	
	

	Pagina:Poesie e satire di Pietro Buratti veneziano.pdf/118

	
		Da Wikisource

		


		

		
		

		Salta a ła navigasion
		Salta a ła riserca
		 Sta pagina la xe stà trascrita, ma la gà ancora da vegner rileta.  


Ma tanto ancora al cardinal ghe avanza

     De spirito, de grazia, e de prontezza

     Che se nol pol più penetrar in panza

     No ghe nega le done una carezza;

     El viazza, el gira in Inghilterra in Franza,

     L'è pien de bezzi e a furia de grandezza

     Tirar a fede el pol più d'una bela

     Co la cardinalizia so capela.

Paca xè nel so fior: lù fote a maca, 2

     Da la matina a sera l'è in ardenza,

     In origine l'è pesta triaca,

     Ma su tuto lù spua la so sentenza

     Per questo el nome ghe stà ben de Paca

     E del so ludronismo l'ecelenza

     Nei casi riservai tanto me val

     Che fazzo del so ardir gran capital.

E me servo de lù co el gabineto

     Gà bisogno de un muso da putana,

     De un'inzegno che pizzega del gheto,

     De una vose da racola o da rana;

     Lù me sà dir co quanti cazzi in leto

     Xè stada la Tonina o la Mariana.

     Sò de tuti la storia e gusto assae

     D'aver la lista in man de le chiavae.

Zamaria xè un'amabile persona 3

     Che un poco in vechio ha fato la so parte

     Campion a tuto pasto de la mona

     E per tera e per mar campion de Marte;

     De un tanto cardinal fama ragiona,

     E se fortuna gà cambià le carte

     Ghe resta i gusti noti fra le bele

     De farselo menar tra do tavele.

